
Тақризи
муқарризи расмй доктори илмҳои сиёсӣ, Саидов Алихон Сабзаевич 
ба диссертатсияи Муҳаммад Саъдӣ Абдураҳмон дар мавзуи 
«Рамзҳои сиёсӣ ҳамчун технологияи сафарбарнамоии сиёсӣ дар 
раванди идоракунии давлатӣ дар шароити Ҷумхурии Тоҷикистон» 
барои дарёфти дараҷаи илмии доктори илмҳои сиёсй аз рӯйи 
ихтисоси 23.00.02 -  Ниҳодҳо, равандҳо ва технологияҳои сиёсй

Мутобиқати диссертатсия ба ихтисосҳо ва самтҳои илм, ки аз рӯйи 
онҳо диссертатсия ба ҳимоя пешниҳод шудааст.

Кори илмӣ-таҳқиқотии Муҳаммад Саъдй Абдураҳмон дар мавзуи 
«Рамзҳои сиёсӣ ҳамчун технологияи сафарбарнамоии сиёсӣ дар раванди 
идоракунии давлатй дар шароити Ҷумҳурии Тоҷикистон» барои дарёфти 
дараҷаи илмии доктори илмҳои сиёсй аз рӯйи ихтисоси 23.00.02 -  
Ниҳодҳо, равандҳо ва технологияҳои сиёсй бо ихтисоси номбурда 
мутобиқат мекунад.

Тасдиқи он дар формулаи тахассусй ва банди 1-уми шиносномаи 
ихтисоси илмии 23.00.02 -  Ниҳодҳо, равандҳо ва технологияҳои сиёсй 
технологияи «сафарбарнамоии сиёсй», «ҳокимияти сиёсй ва идоракунии 
сиёсй, андозагирии муосири сиёсати иноватсионй» дар банди 11-ум 
«Сохтор ва технологияи идоракунии сиёсй» барои таҳқиқ пешбинй 
гардидаанд.

Рамзҳои сиёсй ҳамчун технологияи сиёсй бо худ хусусиятҳое 
доранд, ки дар таҳқиқоти назариявию методологии муосир нисбат ба ин 
масъала диққати ҷиддй дод нашудааст. Аммо механизми таъсиррасонии 
рамзҳои сиёсӣ ба ҳокимияти давлатй ва қабули онҳо ҳамчун муқаддасоти 
миллй дар ҷомеа муҳиммияти хосса доранд. Аз ин рӯ, кори илмии ба 
ихтисоси 23.00.02 ва самтҳои илме, ки ба технологияи идоракунии сиёсй 
вобастаанд ва аз рӯйи онҳо таҳқиқоти илмй ба ҳимоя пешниҳод шудааст, 
мутобиқат дорад.

Мубрам будани мавзуи диссертатсия. Таҳлилу таҳқиқи масъалаи 
мазкур нишон медиҳад, ки баъди фурӯпошии ҳокимияти Шуравй 
масъалаи рамзҳои сиёсй ва дигар атрибудҳои даватий мақому мартабаи 
дигареро ба худ касб намуданд. Яке аз масъклаҳои муҳиме, ки ба ин 
масъала бахшида шуда буд, ин дар рӯзномаи Иҷлосияи 16 Шурои Олии 
Ҷумҳурии Тоҷикистон қайд гардида, таваҷҷуҳи олимону 
сиёсатмадоронро ба масъалаҳои назариявию амалии таҳқиқи рамзҳои 
сиёсй равона намудааст.

Масъалаи мубрам будани мавзуи рамзҳои сиёсӣ ҳамчун технологияи 
сафарбарнамоии сиёсй ва объекти таҳқиқот ин масъалаест, ки дар бораи 
бартарии арзишҳо ва принсипҳо дар фазои ҳокимият ва баёни 
соҳибистиқлолй ворид шудааст. Аз ин рӯ, зарурияти таҳлилу таҳқиқи он 
фарогири фазоест, ки мардумони таҳҷой ва дигаронро маҷбур месозад, 
ки системаи ташаккули рамзҳои сиёсии миллиро эҳтиром намоянд. 
Ҳамин аст, ки тавсифу арзёбии рамзҳо дар доираи илмҳои сиёсй 
зарурати объективй дошта, барои низоми идоракунии сиёсй самараи 
бештар оварда метавонад.

Муҳиммияти рамзҳои сиёсй ҳамчун технологияи сиёсй, пеш аз ҳама, 
инъикосгари анъанаҳои таърихию сиёсй мебошанд, ки дар худ характери 
сафарбарнамой доранд. Бо дарназардошти мубрам будани мавзуи 
диссертатсионй, таҳқиқоти мазкур дар замони соҳибистиқлолй яке аз 
падидаҳои муосири илмй ба шумор меравад, ки барои интихоб ва 
таҳлили он ҳамчун инъикосгарй худшиносй ва ҳувияти миллй мусоидат 
менамояд. Ба зами ин, мубрам будани мавзуи мазкур аз он иборат аст, ки 
он ба доираи таҳқиқоти илмии мақсаднок ворид мебошад.

Дараҷаи навгонии натиҷаҳои дар диссертатсия бадастомада ва 
нуктаҳои илмие, ки барои ҳимоя пешниҳод мешаванд.

Навгонии илмии таҳқиқот аз он иборат мебошад, ки мавзуи мазкур 
бори нахуст дар илмҳои сиёсии ватанй ҳамчун рисолаи докторй мавриди 
таҳқиқ карор дода шудааст. Дар ин радиф муаллифи диссертатсия 
навгониҳоро ба таври мушаххас дар диссертатсия ва Автореферат баён 
намудааст. (ниг. дис.саҳ. 18-19).

Дар баробари ин, дар боби якуми диссертатсия - «Масъалаҳои 
назариявию методологии таҳқиқи рамзҳои сиёсй ва хусусиятҳои онҳо» 
муаллиф дар он масъалаи назариявию методологии рамзҳоро ҳамчун 
технологияи/сафарбарнамоии сиёсӣ аз нуқтаи назари таҳлили системавй 
таҳлилу баррасй намуда, қайд мекунад, ки рамзҳо воситаи ташаккули 
арзишҳо ва'ҳадафҳое мебошанд, ки дар он як низоми ҳукуматй ҳамеша 
мавҷуд аст. Маҳз ҳисси баланди худогоҳй ва ватанхоҳй метавонад 
устувории мавқеи рамзҳои сиёсиро пурзӯр нкмояд.

Дар натиҷаи омӯзиши мавзуъ собйт гардид, ки дар замони 
соҳибистиқлолй яке аз бузургтарин омил барои шинохт ва густариши 
арзишҳои истиқлолият ин рамзҳои сиёсй мебошанд. Аз ин рӯ, бояд зикр 
намоем, ки муаллиф ҳолати мавҷудияти рамзҳои сиёсиро таҳқиқ намуда, 
нуктаи илмиеро пешниҳод менамояд, ки «вазъи ҳар миллат маҳз дар 
истиқлолият аст ва ҳатто андешаи истиқлол ба инсон ва рамзҳои сиёсй 
қудрати бузургеро эхдо менамояд» ( саҳ. 72) ва ин масъала дар асоси

таҳқиқи рамзҳои сиёсй ҳамчун технологияи сафарбарнамоии сиёсӣ 
ҳамчун навгонии илмӣ асоснок карда шудааст.

Боби дуюми диссертатсия «Рамзҳои сиёсӣ ва нақши онҳо дар 
шароити соҳибистиқлолии Ҷумҳурии Тоҷикистон» номгузорӣ шудааст. 
Дар он муаллиф қайд менамояд, таҳлилу таҳқиқи масъалаи мазкур 
нишон медиҳад, ки инкишоф, тағйирпазирӣ ва алоқамандии рамзҳои 
давлатй дар тартиби идоракунии сиёсй хусусиятҳои муттаҳидкунӣ ва 
сафарбарнамоии сиёсй доранд ва фаъолнокии сиёсиро барои устувор 
намудани ҳаёти ҷамъиятӣ раҳнамун месозанд. Аз ин рӯ, рамзҳои сиёсиро 
ҳамчун технологияи сафарбарнамоии сиёсӣ ба зуҳуроте, ки бештар 
аҳаммияти коллективона дошта, манфиати гурӯҳҳои иҷтимой, ҳизбҳо ва 
миллату халқиятҳоро таҷассум менамоянд, баробар месозанд. Ҳамин 
аст, ки рамзҳои сиёсиро ҳамчун натиҷаи кӯшиши ҷамъиятии коллектив 
ва ё ҷомеа мешуморанд. -

Дар баробари ин, ташаккули мазмуни дохилии рамзҳои сиёсй, пеш 
аз ҳама, ба натиҷаи мушаххаси таҷрибаи ҳақиқати сиёсӣ вобастагй 
дорад. Бояд гуфт, ки яке аз махсусияти рамзҳои сиёсӣ ин дар бисёр 
ҳолатҳо хусусияти мусбат доштани онҳо мебошад, ки ин ҳам ба навгонии 
натиҷаҳои дар диссертатсия бадастомада дохил мегардад. Муалиф 
пешниҳод менамояд, ки ҳар як системаи сиёсй на танҳо манфиатҳои 
доимй барои истеҳсолу сохтани рамзҳои сиёсиро дорад, балки барои 
расонидани таъсир ба зеҳну тафаккури аъзои ҷомеа ҷиҳати гирифтани 
шакли сотсиализатсияи сиёсй кӯмак мерасонад. ( ниг. саҳ.163) Рамзҳои 
сиёсй ҳамеша ҳамсафари инсонҳо ва дигар инқилобу дигаргуниҳои 
мухталифи ҷамъиятй буда, дар сафарбар намудани миллату халқиятҳо 
нақши бузурги иҷтимоию сиёсй доранд.

Инчунин, дар диссертатсия аҳаммияти рамзҳои сиёсиро ҳамчун 
технологияи сиёсати давлатй дар рушди ватанпарастй ва ҳувияти миллй 
мавриди таҳлилу таҳқиқ қарор додааст, ки онҳо ҳама ҳамчун навгонии 
илмй дар зайони соҳибистиқлолй ба шумор мераванд.

Боби сеюми диссертатсия «Нақши рамзҳои сиёсй ва махсусияти 
идоракунии онҳо дар вазъи имрӯзаи Ҷумҳурии Тоҷикистон» мебошад, ки 
самтҳои асосй, махсусиятҳои идоракунӣ ва моҳияти ҷанбаҳои сиёсии 
рамзҳои сиёсӣ дар ташаккули арзишҳои щъи сиёсӣ, аз қабили 
идоракунии давлатй, муттаҳидкунй, сафарбарнамой, таҳаммулпазирй ва 
ғайраҳо инъикос меёфтанд.

Аз ин нуктаи назар, идеологияи сиёсиро ҳачун инъикосгари 
рамзҳои сиёсӣ дар раванди муттаҳидгардонии оммаи мардум истифода 
мебаранд. Ҷанбаи фарҳангии идеологияи сиёсй вобаста ба рамзҳои сиёсй 
ба ташаккули фарҳанги нави сиёсй дар ҷомеа мусоидат менамояд.

Дараҷаи навгонии натиҷаҳои дар диссертатсия бадастомада албата 
самтҳои мухталиферо дар бар мегиранд. Муаллиф кайд мекунад, ки 
«имрӯз зарурияти рамзҳои сиёсй дар коммуникатсияи сиёсии омма ва 
рутттди технологияҳои иттилоотӣ воситаи мувофиқ баҳри тарғиби идея ва 
арзишҳои гуногуни ватанпарастию ҳувиятсозӣ шуда, ба ягонагии ғоявии 
ҷомеа мусоидат менамояд» (ниг. с.211).

Мавриди тазаккур аст, ки омили идеологй низ ҳамчун воситаи 
танзимкунандаи рафтори субъектҳои сиёсат қудрати низомсоз доранд, аз 
ин рӯ, идеологияи миллй имрӯз дар муқовимат ба падидаҳои номатлуби 
ҷамъиятй аз нуктаҳои навгонии илмй дар диссертатсия пешниҳод карда 
шудааст.

Ҳамаи инро ба назар гирифта, мақоми рамзҳои сиёсй барои ҳифзи 
манфиатҳои миллй ва боло бардоштани ҳисси масъулиятшиносии 
шаҳрвандон дар шароити кишвари мо хеле муҳим нишон дода шудааст. 
Таҳлилҳо нишон медиҳанд, ки идеологияи сиёсй стратегияе мебошад, ки 
дар ҳаллу фасли мушкилотҳои пешомада нақши бузург дошта, барои 
ташаккули таблиғоти рамзҳо имкониятҳои васеъ фароҳам оварда 
метавонад. Аз ин нигоҳ, усул ё ин ки таблиготи рамзҳоро ҳамчун 
технологияи сафарбарнамой ва муттаҳидкунанда ба вуҷуд овардан 
лозим меояд, ки барои ояндаи миллату давлат хизмат намоянд. Ин аст, 
ки нақши рамзҳои сиёсй ҳамчун технологияи идоракунии сиёсй ва омили 
таъсиррасон ба тағйироти ҳокимияти сиёсй дар хулосаҳои асосии 
диссертатсия дар нуктаҳое, ки барои ҳимоя пешниҳод шудаанд ҳамчун 
натиҷаи навгониҳои илмии диссертатсия пешниҳод гардидаанд.

Асоснокй ва эътимоднокии хулосаҳо ва тавсияҳои дар 
диссертатсия зикршуда.

Дар диссертатсия вобаста ба мақоми рамзҳои сиёсй ҳамчун 
технологияи сафарбарнамоии сиёсй дар раванди идоракунии давлатй ва 
таҳкими соҳибистиқлолии Ҷумҳурии Тоҷикистон таҳлилу таҳқиқ шуда, 
эътимоднокий хулосаҳо ва тавсияҳо ҳаматарафа асоснок карда шудааст.

Хулосаҳо ва тавсияҳои асосии диссертатсия имкон медиҳанд, ки 
вобаста ба тағйирпазирии ҷомеа ҳама гуна таҲдиқотҳои илмие, ки бурда 
мешаванд, бояд эътимоднокй дошта бошанд.

Бояд қайд кард, ки рамзҳои сиёсие, ки аллакай дар тафаккури 
мардум мақому манзалати худро ёфтаанд, ҳамеша дар ҷомеа нисбати 
онҳо боварй ва эҳтиром боқй мемонад. Аммо рамзҳое, ки хусусияти бад 
доранд, ҳамеша ба монанди бемориҳои сироятй дар тафаккури мардум 
ҳамчун догҳои сиёҳ боқй мемонанд, муносибат ба онҳо на танҳо имрӯз, 
балки дар тули таърих низ начандон хуб аст. Масалан, рамзи олмонии

сотсиалистӣ-миллӣ, сувастикаи фашистӣ, идеяи рейхи сеюм солҳои 
тулонӣ дар тафаккури ҷамъиятии немисҳо таъсири бузург дошт ва руҷӯи 
бечунучарои коллективона дар рамзҳои сиёсӣ ҳукмфармо буд. Аммо 
чунин ҳолат дуру дароз давом карда натавонист, вале нақши ин рамзҳои 
сиёҳ дар хотираи таърихии мардумони олам то ҳанӯз боқй мондааст. 
(с.291).

Пешниҳодот ва тавсияҳои муаллиф дар диссертатсия дараҷаи 
асоснокй ва эътимоднокии натиҷаҳои таҳқиқотро тасдиқ мекунанд.

Аҳамияти илмию амалии натиҷаҳои диссертатсия бо нишон додани 
тавсияҳо оид ба истифодаи онҳо.

Аҳаммияти диссертатсияи мазкур, пеш аз ҳама, дар масъалагузории 
рамзҳои сиёсй дар раванди идоракунии давлатй ва сафарбарнамоии 
сиёсии оммаи мардум барои тарбияи ватанпарастию ҳувиятсозй муайян 
мегардад.

Таҳқиқи назариявию амалии мавзуи мазкур нишон медиҳад, ки роҳу 
равиш ва маҷмӯи истифодаи методҳои гуногуни илмй вобаста ба 
пажуҳиши рамзҳо ҳамчун технологияи сафарбарнамоии сиёсй ва 
механизми таъсиррасонии онҳо ба ҳокимият имкон медиҳанд, ки корҳои 
илмию таҳқиқотй дар ин самт ҷоннок карда шаванд.

Натиҷаҳои диссертатсия ва тавсияҳо оид ба истифодаи онҳо дар 
хулосаи кори илмй пурра нишон додашуда, имкон ҳаст, ки дар раванди 
таълими курсҳои махсус оид ба рамзҳои сиёсй ҳамчун технологияи 
сафарбарнамоии сиёсӣ ва идоракунии давлатй, дар илмҳои 
ҷомеашиносй, хусусан фанни сиёсатшиносй ва дигар муассисаҳои 
давлатй истифода шаванд. Тавсия дода мешавад, ки рамзҳои сиёсй 
ҳамчун технологияи муттаҳидкунандаи сиёсй дар ташаккули худшиносй 
ва ҳувияти мйллй мебошад. Вобаста ба ин, дар чорабиниҳои сиёсии 
баргузоршаванда аз ҷониби мақомоти гуногуни давлатй ҳангоми таҳияи 
маводи иттрлоотӣ дар бораи рамзҳои давлатй ҳатман маълумоти 
таърихию сиёсй вобаста ба тарбияи ифтихори миллй ва арҷгузорй ба 
чунин муқаддасот бояд ҷой карда шавад.

Ҳамзамон, натиҷаҳои диссертатсияи мазкур доираи васеи татбиқро 
дар бар гирифта, барои талқин намудани рамзҳои сиёсй зарурати воқей 
доранд.

Нашри натиҷаҳои диссертатсия дар маҷаллаҳои 
тақризшавандаи илмй.

Нашри натиҷаҳои диссертатсияи довталаб дар маҷаллаҳои 
тақризшавандаи илмй ба талаботи банди 35-и Тартиби додани дараҷаҳои

илмй, ки бо қарори Ҳукумати Ҷумҳурии Тоҷикистон аз 30.06.2021,149267 
(бо тағйиру иловаҳо бо қарори Ҳукумати Ҷумҳурии Тоҷикистон аз 
26.06.2023, №295) тасдиқ шудааст, ҷавобгӯ мебошад.

Довталаби дарёфти дараҷаи илмй вобаста ба мавзуи диссертатсия 
18 мақола дар маҷаллаҳои тақризшавандаи илмй нашр намудааст. 
Натиҷаҳои асосии таҳқиқоти диссертатсионии Муҳаммад С.А. дар 10 
конференсияи ҷумҳуриявй ва байналмилалй маърӯза гардидаанд. 
Мақолаҳои илмии довталаб ҷавобгуи талаботи имрӯза буда, мазмуни 
диссертатсияро баён менамоянд. Нашри натиҷаҳои диссертатсия ва 
асоснок намудани мақому манзалат ва чопи онҳо дар маҷаллаҳои 
тақризшавандаи илмй моҳияти муҳим дошта, барои тарбияи олимони 
ҷавону дигар пажуҳишгарон дар илмҳои ҷомеашиносй заминаи босазо 
гузошта метавонад.

Мутобиқати барасмиятдарории диссертатсия ба талаботи Комиссия.
Диссертатсия ва автореферати он бо риояи талаботи Дастурамал 

оид ба тартиби барасмиятдарории диссертатсия ва автореферат, ки бо 
қарори Раёсати Комиссияи олии аттестатсионии назди Президенти 
Ҷумҳурии Тоҷикистон аз 31.03.2022, №3 тасдиқ шудааст, ба расмият 
дароварда шудааст.

Диссертатсия аз сарсаҳифа, мундариҷа, номгӯйи ихтисораҳо, 
муқаддима, тавсифи умумии таҳқиқот, се боб, даҳ зербоб, хулоса, 
тавсияҳо барои истифодаи амалии натиҷаҳои таҳқиқот, номгӯйи 
адабиёти ва номгӯйи интишороти довталаб иборат мебошад. Дар бахши 
«Муқаддима» ва «Тавсифи умумии таҳқиқот» ҳамаи бандҳои дар 
Дастурамали барасмиятдарории диссертатсия нишондодашуда ба 
инобат гирифта шудаанд.

Матни Диссертатсия ва Автореферат, мазмуну мундариҷаи асосии 
кори илмӣ-таҳқиқотиро тасдиқ менамояд.

Нҷрасоиҳо ва эродҳо. Муаллифи диссертатсия дар баробари 
муваффақиятҳо, инчунин баъзе нуктаҳо ва масъалагузориҳои баҳснокро 
пешниҳод намудааст._  V

1. Дар зербоби якуми кори илмй муаллиф заминаҳои назариявию 
методологии рамзҳоро ҳамчун технологияи сафарбарнамоии сиёсй дар 
ташаккули давлатдорй ва механизми таъсиррасонии онҳо ба ҳокимият 
мавриди таҳқиқ қарор дода, мақоми рамзҳои сиёсй ва вазифаҳои онҳоро 
дуруст арзёбй намудааст. Аммо дар қисмати назариявй ба андешаи мо, 
норасоии асосй ин истифода набурдани корҳои илмй-таҳқиқотии 
олимони ватанй оид ба масъалаи мазкур мебошад.

2. Истиқлоли сиёсии Ҷумҳурии Тоҷикистон ва муҳиммияти қабули 
рамзҳои сиёсӣ дар таҳкими давлатдории миллӣ имрӯз яке аз масъалаҳои 
рӯзмара ба ҳисоб меравад, ки инкишоф, тағйирпазирӣ ва алоқамандии 
онҳо бо якдигар дар тартиби идоракунии сиёсй нақши побарҷой доранд. 
Аммо дар рисолаи мазкур масъалаи таблиғоти онҳо дар асоси корҳои 
фаҳмондадиҳй, идеологй хеле кам ба назар мерасанд.

3. Муаллиф зарурияти рамзҳои сиёсиро дар коммуникатсияи сиёсии 
омма ҳамчун омили таъсиррасон ба тағйироти ҳокимияти сиёсй шарҳу 
баён дода, метавонанд характери манфию мусбат дошта ,ҳато сатҳи 
таъсирнокияшон гуногун бошанд. Онҳо аз чй бошад дар диссертатсия 
гурӯҳбандӣ карда нашудаанд ё то ҷое сарфи назар гардидаанд.
4. Бештар барои тагйири қудрат дар кишварҳои гуногуне, ки зери 

рамзҳои «инқилобҳои ранга» ба амал меоянд, масъалаи устувор 
намудани боварии мардум ба муқовимат ва таъсири хоҷагони беруна 
мебошад. Ба андешаи муаллиф, «дар раванди амалй гардидани 
«инқилобҳои ранга» мутахассисони соҳавй технологияи назарфиребии 
оммаро мавриди истифода қарор медиҳанд, ки мардум ба қудрати рамз ва 
шиорҳои гуногун дар муддати кӯтоҳ сафарбар карда мешаванд». Албатта 
ин дуруст, аммо муаллиф заминаи пайдоиши «инқилобҳои ранга» ва дигар 
намудҳои тазоҳуротро дар рисола нишон надодааст, ки ба назари мо 
камбудии ҷиддй ба ҳисоб меравад.

5. Маълум аст, ки имрӯз мухолифони сохти конститутсионии кишвари 
мо иттилоотро ҳамчун воситаи асосй ва муассир дар дунёи маҷозй ба 
ҳисоб гирифта, ба тавассути рӯзномаю маҷаллаҳо, шабакаҳои махсуси 
телевизионй ва шабакаи Интернет барои расидан ба ҳадафҳои стратегии 
худ кӯшиш менамоянд,ки афкори умумро нисбати худ тағйир диҳанд. 
Аммо дар рисола ин масъала начандон васеъ пайгирй карда шудааст.

6. Шарти асосии рамзҳои сиёсй ҳамчун идеяи сафарбаркунии сиёсй 
мебошад, вале дар диссертатсияи муаллиф ба зами ин, дигар идеяҳои 
манфии «рамЬҳои сиёҳ» бояд баррасй мегардиданд, ки мутаассифона ин 
кор ба анҷом расонида нашудааст.

Бояд тазаккур дод, ки эродҳои Дмазкур, арзиши илмии 
диссертатсияро паст намекунад ва онҳо хусусияти нишон додану 
пешниҳод намуданро доранд. Инчунин, ба мазмуну мундариҷаи 
дисеертатсия таъсири манфй расонида наметавонанд.

Ҳамин тавр, диссертатсияи довталаби дараҷаи илмй Муҳаммад 
Саъдй Абдураҳмон дар мавзуи «Рамзҳои сиёсй ҳамчун технологияи 
сафарбарнамоии сиёсй дар раванди идоракунии давлатй дар шароити 
Ҷумҳурии Тоҷикистон» барои дарёфти дараҷаи илмии доктори илмҳои

сиёсӣ аз рӯйи ихтисоси 23.00.02 -  Ниҳодҳо, равандҳо ва технологияҳои 
сиёсӣ кори мустақилонаи анҷомёфта ба ҳисоб меравад.

Диссертатсия ба талаботи бандҳои 32-33-и Тартиби додани 
дараҷаҳои илмй, ки бо қарори Ҳукумати Ҷумҳурии Тоҷикистон аз 
30.06.2021, №267 (бо тағйиру иловаҳо бо қарори Ҳукумати Ҷумҳурии 
Тоҷикистон аз 26.06.2023, №295) тасдиқ шудааст, ҷавобгӯ мебошад.

Муаллифи диссертатсия Муҳаммад Саъдӣ Абдураҳмон сазовори 
дарёфти дараҷаи илмии доктори илмҳои сиёсӣ аз рӯйи ихтисоси 23.00.02 
-  Ниҳодҳо, равандҳо ва технологияҳои сиёсй мебошад.

Муқарризи расмй:
Доктори илмҳои сиёсй, профессори кафедраи 
сиёсатшиносӣ ва муносибатҳои байналхалқии

ба номи Носири Хусрав 735140, ҶТ, 
ш. Бохтар, кӯчаи Айнй, 67.

